
Deliberatzione de sa Giunta Comunale

N° 41 de su 01-03-2023

Chistione: Organizatzione de unu cunvegnu
subra de s'arte de Ennio Zedda e
cunferimentu de unu Prémiu intitoladu
a s'artista - Determinatziones

S’annu duamigia bintitres sa die unu de su mese de martzu a sas 08:30, in sa sala de sas
riuniones s'est riunida sa Giunta Comunale in sas persones de sos Segnores:

SUCCU ANTONIO ONORATO SINDIGU PRESENTE
LEDDA ROSSANA VISU SINDIGU PRESENTE
CADONI MARIANO ASSESSORE AUSENTE
COLLEO FILOMENA ASSESSORE PRESENTE
CONGIU GIANFRANCO ASSESSORE PRESENTE
RUBATTU ANDREA ASSESSORE PRESENTE
PRESENTES n.5 AUSENTES N°1

Iscumproadu su numeru legale de sos intervénnidos, Dut. ANTONIO ONORATO SUCCU, in
calidade sua de Sindigu, leat sa Presidéntzia.
Leat parte sa Visu Segretaria Dutora CRISTINA CADONI.



SA GIUNTA COMUNALE
Bida sa proposta de deliberatzione n.48/2023 de s’Assessore a sa Cultura Gianfranco Congiu,
chi tratat sa chistione Organizatzione de unu cunvegnu subra de s‘arte de Ennio Zedda e
cunferimentu de unu Prémiu intitoladu a s'artista — Determinatziones e chi a manera
testuale narat:

<<S’ASSESSORE A SA CULTURA

Postu in antis chi Ennio Zedda est unu illustradore de fumetos nddidu chi est naschidu in
Macumere in su 1910, e cun su lapis at fatu naschere personagios medas (Mariella e i
fratellini, La Piccola Italiana, Arturino, Carolina, etc) e at proadu a traballare in s'animatzione
puru, cun su progetu de su longumetragiu abarradu sena finidu "Le avventure di Pinocchio"
de Raul Verdini e pustis de sa gherra at sighidu a traballare comente cartellonista e at

collaboradu cun sas testadas “ll Corrierino”, “Famiglia Nostra”, “Carosello”, “Ometto Pic”, “Il
Giornalino”,

Leadu a consideru chi s'istile de Zedda at fato iscola e I'ant imitadu paritzos illustradores,
fintzas famados meda a livellu natzionale;

Mustradu chi su fumetu est unu traste potente in s’educatzione, podet contribuire a una
creschida de sa cusseéntzia critica e podet rapresentare un'istimulu pro s'aprofundimentu e sa
riflessione subra de temas diversos, ponende paris elementos testuales e visivos;

Tentu in contu chi su fumetu est unu génere literariu populare, bidu chi bilantziat sa lebiesa e
sa seriedade;

Leadu a consideru chi custu ente cheret divulgare sa connoscheéntzia de Ennio Zedda e
tzelebrare s’artista, pro médiu de unu cunvegnu subra de s'arte sua, gasi chi si potzat torrare a
sa memoria de sos sardos unu protagonista assolutu de sas artes visivas de su séculu XX, a
dies de oe connotu dae sos chi travigant in su setore ebbia, dende atu chi sa manifestatzione
at a essere organizada cun sa Collaboratzione de su Centro Regionale del fumetto;

PROPONET
De organizare, cun sa collaboratzione de su Centro Regionale del fumetto, unu cunvegnu
subra de s'arte de s'artista Ennio Zedda, cun s'istitutzione de sa editzione V de su Premio
Ennio Zedda cun su cunferimentu de su premiu a un'illustradore sardu chi, rapresentat s’arte e
su de éssere estrosu de s'iscola femetistica nostra e de sos caricaturistas isolanos.

De istantziare sa summa de € 1.500,00 pro sa gestione de sa manifestatzione cun
imputatzione subra de su Capitulu 1521/1 de su Bilantziu de Previsione Finantziariu 2023/25,
annualidade 2023;

De decrarare custa deliberatzione eseguibile luego



